
SINNOVATSION RIVOJLANISH 

SHAROITIDA XIZMAT 
KO‘RSATISH SOHASINI 

TASNIFLANISHINING NAZARIY 
VA ILMIY ASOSLARI

Masharipova Manzura Alimbayevna
Iqtisodiyot fanlari bo‘yicha PhD, “Ma’mun universiteti” Nodavlat ta’lim 

muassasasi,Iqtisodiyot kafedrasi dotsenti

Annotatsiya: Ushbu maqolada xizmat ko‘rsatish va servis sohalarini rivojlantirishning nazariy va amaliy masalalari komp-
leks tahlil qilingan hamda xizmat ko‘rsatish sohalarini tasniflashning ilmiy asoslangan konsepsiyasi taklif etilgan va aniq 
ilmiy xulosalar berilgan.

Kalit so‘zlar: innovatsiya, xizmat,soha, xizmat ko‘rsatish sohasi, xizmat ko‘rsatish tarmoqlari,ta’lim va o‘quv xizmatlari, 
axborot va aloqa xizmatlari, transport xizmatlari, turistik va mehmonxona xizmatlari, professional,yuridik, ilmiy va texnik 
faoliyat xizmatlari.
Abstract: This article offers a comprehensive analysis of the theoretical and practical issues of the development of the 
service and service areas, and offers a scientifically based concept of the classification of service areas and gives specific 
scientific conclusions.

Key words: innovation, service, sector, service sector, service networks, education and training services, information and 
communication services, transport services, tourist and hotel services, professional, legal, scientific and technical activity 
services.
Аннотация: В данной статье проведен комплексный анализ теоретических и практических вопросов развития 
сферы услуг и сервиса, предложена научно обоснованная концепция классификации сфер услуг и предложены 
конкретные научные выводы.

Ключевые слова: инновации, сервис, сектор, сфера обслуживания, сети обслуживания, услуги образования и 
обучения, информационно-коммуникационные услуги, транспортные услуги, туристические и гостиничные услуги, 
услуги профессиональной, юридической, научной и технической деятельности.

K I R I S H
Xizmatlar sohasining rivoji iqtisodiyotning asosiy tarmoqlaridan va mamlakatlar ijtimoiy-iqtisodiy rivo-

jlanganlik darajasini tavsiflovchi muhim indikatorlardan biri hisoblanadi. Xususan, xizmat ko‘rsatish sohasi 
iqtisodiyot va uni harakatlantiruvchi kuchning asosiy segmenti sifatida maydonga chiqib, savdo, bandlik va 
YaIMning o‘sishini ta’minlashda ham muhim o‘ringa ega.

Bugungi kunda jahon yalpi maxsulotini 70 foizdan ortig‘i xizmat ko‘rsatish tarmoqlari hissasiga to‘g‘ri 
keladi [1]. Iqtisodiyoti yuksak rivojlangan dunyo mamlakatlarida ham xizmat ko‘rsatish sohasi milliy iqtisodi-
yotning ustun rivojlangan, birinchi darajali sektoriga aylangan. Chunki mamlakatning ijtimoiy-iqtisodiy rivojla-
nishi hamda aholi faravonligi, turmush darajasini oshishi, bevosita mamlakatning iqtisodiy jihatdan salohiyati 
xizmatlar sohasining rivojlanganlik darajasi bilan ham belgilanadi.

A D A B I Y O T L A R  T A H L I L I
Xizmat ko‘rsatish sohasining nazariy-uslubiy muammolari xorijlik iqtisodchilardan I.Ansoff, F.Kotler, 

Dj.Bouen, Dj.Meykenz, R.Kantilon, M.Mekson, M.Albert, F.Xedouri, P.Doyl, J.J.Lamben, R.Xizrich, M.Piters, 
F.Xayek, M.Xait va boshqa olimlarning ishlarida tadqiq etilgan. Ularning ilmiy izlanishlarida xizmat ko‘rsatish-
ning yangi shakli va ularni tashkil etishning zaruriyati hamda xizmat ko‘rsatishning tashkil etilishi va samarador-
ligi kabi masalalar o‘z aksini topgan [2].

Shuningdek, milliy xususiyatlarni inobatga olgan holda, O‘zbekistonda xizmatlar sohasini shakllantirish-
ning ilmiy-nazariy, tashkiliy-huquqiy va metodologik asoslari respublikamizning iqtisodchi olimlaridan M.Q.Par-
daev, M.M.Muxammedov, M.E.Po‘latov, I.S.Tuxliyev.J.Mirzaev va boshqalarning asarlarida keng yoritilgan3. 
Ushbu ilmiy ishlarda xizmat ko‘rsatish sohasini rivojlantirishning nazariy va amaliy jihatlari masalalariga ko‘proq 
e’tibor qaratilgan.

T A D Q I Q O T  M E T O D O L O G I YA S I
Maqolada ilmiy mushohada, absrakt-mantiqiy fikrlash, qiyosiy tahlil, induksiya va deduksiya baholash usul-

laridan foydalanildi.

T A H L I L L A R  V A  N A T I J A L A R
Bugungi kunda mamlakatimizda xizmat ko‘rsatish tarmoqlari jadal sur’atlar bilan rivojlanib, uning milliy iqti-

sodiyotni yuksaltirishdagi, yangi ish o‘rinlari yaratishdagi, aholini turmush faravonligini oshirishdagi roli tobora 
oshib bormoqda. Bu holat bir qancha omillar ta’sirida yuz bermoqda. Bularga quyidagilarni kiritishimiz mumkin:

● xizmatlarga bo‘lgan talabning obyektiv ravishda barqaror oshib borayotganligi;

● xizmat ko‘rsatish va servis sohalarini rivojlantirmasdan turib, boshqa sohalarni rivojlantirishning murak-
kabligi;

● mamlakatimizning barcha daraja va sohalarda jahon integrasiyalashuv jarayoniga kirib borishi;

● xizmat ko‘rsatish tarmoqlarida yangi ish o‘rinlarini yaratishning nisbatan arzonligi va osonligi;

● ko‘p xizmat turlarining milliyligi, an’anaviyligi va h.k.;

Hozirgi paytda dunyoda, xususan, bizning mamlakatimizda ham xizmat turlarining soni mingtadan oshib 
ketgan. Ularni o‘rganish va ma’lum darajada tartibga solish uchun ularni tasniflashni taqozo qiladi. 

Xizmatlarni ma’lum darajada tartibga keltirish uchun bir qancha halqaro tashkilotlar ham shug‘ullanib kel-
moqdalar. Ammo bizning fikrimizcha, xizmatlarni tasniflashda ularning nazariy asosidan, ya’ni birinchi galda, 
ta’rifidan kelib chiqish maqsadga muvofiqdir.Xizmat deyilganda insonning, xo‘jalik yurituvchi subyektlarning, 
davlatning va jamiyatning ma’lum bir ehtiyojini qondirishga yo‘naltirilgan kishilarning naf keltiradigan xizmat 
jarayoni bilan bog‘liq ongli faoliyati tushuniladi [4]. 

Shuningdek, xizmatlar sohasini rivojlantirishning ilmiy-nazariy asoslariga e’tibor qaratsak, iqtisodiy adabi-
yotlarda “xizmat ko‘rsatish” tushunchasining iqtisodiy mohiyatini ochib berishga harakat qilingan. AQShlik iqti-
sodchilar Kempell R.Makkonnell va Ctenli L.Bryular “xizmat − bu sezib bo‘lmaydigan (ko‘zga ko‘rinmaydigan) 
va uning o‘rniga qiymatga ega bo‘lgan qandaydir narsani iste’molchi, firma yoki hukumat tomonidan taqdim eti-
lishidir [5]”, deb ta’rif berishgan. F. Kotler “Xizmatlar – bir tomon ikkinchi tomonga taklif etishi mumkin bo‘lgan har 
qanday faoliyat yoki ne’mat, biron narsaga egalik qilish imkonini bermaydigan foydali harakat [6]” deb ko‘rsatgan.

Mamlakatimizdagi iqtisodchi olimlardan I.C.Ochilov “Xizmat deganda, insonning, xo‘jalik yurituvchi sub-
yektlarning, davlatning va jamiyatning ma’lum ehtiyojini qondirishga yo‘naltirilgan kishilarning naf keltiradigan 
xizmat jarayoni bilan bog‘liq ongli faoliyati tushuniladi [7]”, deb hisoblaydi. M.M.Muhammedov xizmat ko‘rsatish 
sohasini inson nuqtayi nazaridan qarab, aholining sog‘lig‘iga, kayfiyatiga, mehnatga munosabatiga, ishchi 
xo dimlarning mehnat unumdorligiga, o‘z hayotidan rozilik darajasi va xursandliligiga, umuman, ishlab chiqarish 
kuchlarining hayoti va taraqqiyotiga bevosita va sezilarli darajada ta’sir ko‘rsatadigan soha [8]” deb ta’riflagan. 
J.M.Qurbonov esa xizmat ko‘rsatish “bu insonlarning yaxshilik, ezgulik, manfaat keltirish yo‘lidagi harakati bilan 
faoliyat olib borishi tushuniladi [9] deb ta’rif bergan. Q.J. Mirzayev xizmat ko‘rsatish sohasini korxonalarning 
daromad olish nuqtayi nazaridan qarab, “xizmat ko‘rsatish – insonlarning ishlab chiqarish va noishlab chiqa-
rish subyektlarida yuzaga keladigan, o‘z iste’mol ehtiyojlarini qondirishga yo‘naltirilgan va daromad olishga 
qaratilgan harakatlar majmuini ifodalovchi faoliyat [10]” deb ko‘rsatgan.

Umuman oladigan bo‘lsak, aholining hayot darajasi va sifatini oshirishda xizmatlar sohasining o‘rni va ta’siri 
ya’ni iste’mol qilinayotgan xizmatlarning sifati insonlarning turmush darajasiga to‘g‘ridan-to‘g‘ri ta’sir ko‘rsatib, 
ularning hayoti sifatini oshirishni ta’minlovchi asosiy omillardan biri hisoblanmoqda. 

Biz o‘z tadqiqotlarimiz asosida, rivojlangan davlatlarda xizmat ko‘rsatish tarmoqlarini tasniflash uslubi-
yotlari va ishlanmalarimizda asosan, umumrespublika tasniflagichi negizida xizmatlar sohasi va servisni qu -
yidagicha guruhladik. (1-rasm).

1-rasm: O‘zbekiston Respublikasida xizmatlar sohasi va servisning guruhlanishi [11]

2-rasm: Axborot va aloqa xizmatlarini guruhlanishi[12]

Yuqorida keltirilgan O‘zbekiston Respublikasida xizmatlar sohasi va servisning guruhlanishi bo‘yicha bir 
nechtasini keltirib o‘tamiz. Jumladan,1-rasmda keltirilgan xizmatlar sohasining eng asosiy turlaridan biri bu 
axborot va aloqa xizmatlari bo‘lib, ular iqtisodiyotning barcha tarmoqlarini axborot bilan ta’minlash, qayta ish-
lash, oxir oqibatda raqamli iqtisodiyotni shakllantirish, aloqa xizmatlarini yangidan-yangi shakllarini tatbiq etish 
bilan bog‘liqdir. Bunday xizmatlarga nashriyotlar, dasturiy ta’minot muassasalari, radio, kino,televideniye, ovoz 
yozish, telekommunikasiya tashkilotlari xizmatlari kabi bir qator xizmat turlari kiradi.(2-rasm)

Shuningdek, o‘quv va ta’lim xizmatlari tarkibi keltiradigan bo‘lsak,bular maktabgacha ta’lim, maktab, o‘rta 
maxsus kasb hunar ta’limi, oliy ta’lim, oliy ta’limdan keyingi ta’lim,raqamli ta’lim,masofali ta’lim, sirtqi, maxsus 
sirtqi kabi ta’lim turlarini o‘z ichiga oladi.(3-rasm)

3-rasm: Ta’lim va o‘quv xizmatlari[13]

Shu bilan birga xizmatlar sohasida yana bir asosiy yo‘nalish transport xizmatlari hisoblanadi.Respublika-
mizda transport-logistika infratuzilmasi, transport xizmatlari bozori konyukturasi, xizmatlar sifatini oshirish omil-
lari shakllangan, transportda xizmat ko‘rsatishning huquqiy-iqtisodiy asoslari ishlab chiqilgan.Transport korxo-
nalari bilan davlat tuzilmalari orasida samarali iqtisodiy munosabatlar o‘rnatilgan va transport tarmoqlarida 
raqamli iqtisodiyotga o‘tish mexanizmi yaratilgan. (4-rasm)

4-rasm: Transport xizmatlari tasnifi [14]

Avtomobil transporti mamlakatda xizmatlar ulushida salmoqli o‘rin egallaydi.Chunki transportda nisbatan 
xarajatlar kam, tannarx past, xizmat ko‘rsatish muddatlari qisqa va qulay, mijozlar talabi bilan yangi xizmatlar 
tashkil etish imkoniyatlari mavjud, xizmat xarajatlarining o‘zaro manfaatli kelishuv asosida kamaytirish mumkin. 

Havo transporti sohasidagi xizmatlar havo transporti vositalari yordamida amalga oshiriladi.Ularga havo 
transporti infratuzilma obyektlaridan aeroportlar, chipta sotish xizmatlari, parvoz xavfsizligini ta’minlovchi 
xizmatlar kiradi. 

Bugungi kunda mamlakatimizda xizmatlar sohasini xususan, turistik va mexmonxona xizmatlari hajmini 
oshirish borasida keng ko‘lamli ishlar amalga oshirilmoqda.Shu sababli ularni guruhlash muhim ahamiyat kasb 
etadi. Turistik va mexmonxona xizmatlari turistik agentliklar faoliyati, turoperatorlar, joy bron qilish bo‘yicha 

kabi guruhlanadi.(5-rasm) 

5-rasm: Turistik va mehmonxona xizmatlari[15]

Bundan tashqari quyidagi 6-rasmda keltirilgan professional, yuridik, ilmiy va texnik faoliyat xizmatlari o‘z 
ichiga huquq targ‘ibot organlari, advokatlar tomonidan ko‘rsatiladigan yuridik, konsultativ xizmatlarni o‘z ichiga 
oladi. Ular tarkibida bozor iqtisodiyoti sharoitida tadbirkorlik subyektlarini yuridik hujjatlarini, buxgalteriya hisobi, 
audit, kredit, subsidiya, soliq xizmatlari asosiy o‘rin egallaydi. 

6-rasm: Professional,yuridik ilmiy va texnik faoliyat xizmatlari[16]

X U L O S A
Xulosa qilib keltiradigan bo‘lsak, maqolamizda “xizmat” tushunchasining mohiyati, xizmatlarning inson 

ehtiyojlarini qondirishdagi o‘rni hamda jamiyatning ijtimoiy-iqtisodiy yuksalishidagi ahamiyati, ayniqsa aholi tur-
mush darajasi va sifatiga ta’siri kabi muhim masalalarning nazariy talqinlari keltirildi. Chunki xizmatlar sohasi 
yangi ish o‘rinlari yaratish va aholi bandligini ta’minlashning, uning real daromadlarini o‘stirib borishning va shu 
asosda aholi turmush farovonligini yangi, yanada yuqori bosqichlarga olib chiqishning asosiy, hal qiluvchi omili 
hisoblanadi.Shuningdek, xorij tajribasi o‘rganilgan holda xizmatlar sohasi va servisning tasniflanishi keltirildi.Bu 
o‘z navbatida ushbu tarmoqning rivojlanish imkoniyatlarini yanada kengaytiradi.

